
TÍÐINDI

Klaksvík og St. Pætursborg  
er formliga vinabýiir í dag
Ein formlig avtala verður í dag skrivað undir millum Klaksvík og 
Pusjkin – ein býarpartur í fyrrverandi russiska høvuðsstaðnum.

Árni Gregersen

Tað hevur verið frammi al­
ment, at  Klaksvík og St. Pæt­
ursborg í Russlandi fóru at 
gera eina avtalu um vinabýar­
samstarv.

Í  dag verður hendan avtal­
an undiirskrivað í russiska 
býnum, har umboð fyri Klaks­
víkar kommunu eru á vitjan í 
hesum døgum.

Hesar dagarnar undan und­
irskrivingini hevur føroyska 
ferðalagið ferðast runt í stóra 
søguliga russiska býnum og 
fyrst og fremst í býarpartinum 
Puskin, sum Klaksvik fer at 
hava beinleiðis samband við.

- Hetta hevur verið stak 
áhugavert og eisini at uppliva 
hvussu væl vit eru móttikin í 
býnum, sigur Jógvan Skot­
heim, borgarstjóri í Klaksík.

Skt. Pætursborg er ein 
rættuliga stórur býur, saman­
borin við Klaksvík. Formliga 
búgva smáar seks milljónir fólk 
í býnum, men óalment verður 
sagt, at har búgva  níggju millj­
ónir fólk.

Býurin er býttur sundur í 18 

økir og eitt av teimum er Pusjk­
in, sum altso Klaksvík skal 
arbeiða tættast saman við. Har 
búgva umleið 100.000 fólk.

Framkomin býur
Skt. Pætursborg verður ofya 
nevndur býurin, sum er russ­
iska portrið til Evropa.

- Býurin líkist nógv restini 
av Evropa. Ymisku standardir­

nir í býnum liggja tætt uppat 
tí vit kenna frá restini av Ev­
ropa. Byggistílurin líkist eisini 
nógv, men eg havi lagt til 
merkis, at tey virða søguna 
høgt. Tey ansa væl eftir goml­
um bygningum, sum tey varð­
veita og tey fara væl um. Vit 
vita eisini, at sum heild, so 
virða russar søguna, sigur 
borgarstjórin í Klaksvík.

Borgarstjórin í Klaksvík 
heldur at møguleikarnir fyri 
samstarvið millum Føroyar og 
Russland og millum Skt. Pæt­
ursborg eru stórir.

- Vinnuligir marknaðir 
kunnu latast upp, men tá ið 
tað kemur til mentan, so ber 
serliga  væl til at samstarva á 
ítróttar- og tónleikaøkinum 
umframt innan mentan sum 
heild, sigur Jógvan Skorheim.

Ferðalagið úr Klaksvík 
hevur vitjað og sæð fleiri søvn 
av ymiskum slag, hesar dagar­

nar tey hava veirð í býnum. 
Millum annað vitjaðu tey eitt 
savn, sum var til minnis um 
tey tungu árini, tá ið býurin 
var hersettur av týskarunum  
seinna heimsbardaga.

Fyrr í vikuni var hátíðarhald 
kring um  í býnum í sambandi 
við, at tað júst nú eru 75 ár síð­
an týska hersetingarvaldið var 
rikið úr býnum og seinni 
heimsbardagi endaði.

